
Ittoqqortoormiit eqqaani qaleralinniarneq pillugu § 37 naapertorlugu apeqqum
mut nr. 176-imut akissut 

Inatsisartut suleriaasianni § 37, imm. 1 naapertorlugu Ittoqqortoormiit eqqaani qalera
linniarneq pillugu Naalakkersuisunut apeqquteqarsimavutit. Apeqqut suliassaqarfigi
sannit akineqartussanngorlugu innersuunneqarpoq. 

1. Siunissami Ittoqqortoormiit eqqaanni qaleralinniarnerup ineriartortinnissaanut 
suliniutitut, Tasiilap eqqaani kitaanilu qaleralinniaqataaneq Ittoqqortoormiini 
piniartunut inuusuttunullu aalisariaatsimik tassannga i1inniartitsinissamut 
periarfissatut isigineqarpa? 

Aalisariaatsinik pineqartunik amerlanerusut piginnaasaqalernissaat siunertaralugu aali
sartunit misilittagaqarluartunit illoqarfinnit allaneersuniit ilinniartitsisoqarluni piginnaan
ngorsaasarneq periarfissatut pitsaasutut Naalakkersuisunit isigineqarpoq. Periariffissarlu 
taanna atugaalereernikuuvoq. 

Inatsisatut 2021-imut Aningaasanut Inatsit aqqutigalugu 1 mio. kr.-inik aningaasaliissu
teqarnikuupput Tunumi, Qaanaami Qimusseriarsuarmilu aalisarnerup ineriartortinne
qarnissaanut. Suliniutip aallaaserineqareerneratigut missingersuutissatullu siunnersuu
teqartoqareerneratigut aningaasat pineqartut suliniutinut aningaasaliissutigineqarsin
naalersarput. 

Suliniutissat ilaat aningaasaliiffigineqartut tassaapput aalisartut marluk Kuummiuneersut 
bundgarnersornermik Nuummi aalisartunit ilinniartinneqarneri, tassani bundgarninik 
ningitsisarneq aalisartarnerlu pikkorissartitsissutigineqarlutik. 

Suliniut alia 2021-mi Ittoqqortoormiini aningaasaliiffigineqartoq aamma aalisarnermik 
ineriartortitseqataasussaq tassaavoq aalisartut piniartullu pingasut Ittoqqortoormii
neersut atortussarsiuunneqarnissaat taamaasillutik Ittoqqortoormiit Kangerluini qalera
linnik misileraallutik aalisarsinnaalernissaat siunertaralugu. 

Naalakkersuisunut pingaaruteqarpoq Kalaallit Nunaat tamakkerlugu aalisarnerup ineriar
tortittuarnissaata qulakkeerneqarnissaa, taamaattumillu ingerlaavartumik qulaani taane
qartutut ineriartornermik suliniutit assigiinngitsut suliarineqartarput. Pingaaruteqarporli 
suliniutit aalisartunit namminneq ingerlanneqartarnissaat, tamatumani iluanaarutit anner
tunerpaaffissaaniitinniarlugit. 

2. Maannangaaq Kalaallit Nunaata Kangiata avannarpasissuani Ittoqqortoormiit 
eqqaanni aalisarnermik ineriartortitsineq siuarsarniarlugu umiarsuarmik 
tunitsiviliisoqarsinnaaneranik misissuinissamik pilersaaruteqartoqarpa? 

Inuussutissarsiuteqartut qinnuteqareernerisigut Naalakkersuisut aatsaat umiarsuarnik 
tunitsiviliinissamut akuersissuteqartarput. 

Aalisarluarnerup naiaanni nunami tunisassiorfiit malinnaasinnaajunnaarsillugit imaluun
niit ingerlatseqatigiiffik qinnuteqartoq piffissami pineqartumi nunami tunisassiorfiutiminik 
iluarsartuussinerata nutaamilluunniit tunisassiorfiliornerata naiaanni aalisakkat tulaan
neqartartut suussusaat apeqqutaatillugit aatsaat umiarsuarmik tunitsiviliinissamik akuer
sissuteqartoqartarpoq. 

Naalakkersuisut umiarsuarmik tunitsiviliineq ajorput aammalu qinnuteqaativimmik tigu
saqarsimasoqartinnagu umiarsuarmik tunitsiviliinissamut periarfissamik misissuinissa
mut Naalakkersuisut pilersaaruteqanngillat. Naalakkersuisulli qilanaarissavaat umiar
sualeerusuttut soqutiginnittut qinnuteqaateqarsinnaanissaat. 

